Bafowethu nodadewethu ku Kristu,

Kulandela  umbono ocacile owavela ngo Julayi 2000, isimemo kumakholwa alolonke elase Afrika kanye-ke nomhlaba wonke emenyelwa osukwini lokuphenduka nomkhuleko, “igagasi” elibonakalayo lomkhuleko ohlanganyelwe uhambile (uginqikile) kwelase Afrika nasemhlabeni wonke.

U Mkhuleko womhlaba wonke ubonakalile ngezigidi zama Kristu ehlangana osukwini lokuphenduka nasemkhulekweni ohlangene.  Ngomhlaka 27 Meyi 2007, amakholwa avela ezizweni ezingu 204 zihlanganile futhi emhlabeni wonke.  Isaho semikhuleko yoguquko sizwakele ezitediyamu, ezindaweni ezivulekile, ezindaweni zomphakathi nokugcwalisa izizwe ngenkazimulo ka Nkulunkulu.

Ngomhlaka 11 Meyi 2008, u Nkulunkulu ubiza futhi izizwe e Ningizimu, e Nyakatho, e Mpumalanga, e Ntshonalanga ukuba zizimbandakanye kulomkhuleko zihambe naye.  U Nkulunkulu uynyakaza ngamandla akhe amangalisayo futhi nathi usiphonsela inselelo  ukuba sibe yingxenye yaloluhambo.  Kuluhambo okungelona olwethu, kodwa ngezwe elinesidingo esikhulu senkazimulo yakhe kanye nothando lwakhe olunesihawu.  Kuyisimemo sokuphendulwa “sokuba sizithobe sikhuleke, sifune ubuso bakhe siphenduke ezindleleni zethu ezimbi” (2 Izikronike 7:14).  Kwangathi angezwa imikhuleko yethu, athethelele isono sethu aphulukise izwe lethu. 

Ngiyanimema ngokuzithoba okukhulu ukuba nihlanganyele namakhulu ezigidi amakholwa sifuna ubuso buka Nkulunkulu, sikholwa ngukuthi esinye nesinye sezizwe ezingu 220 emhlabeni zizobona amakholwa alangazelelayo ema eskhaleni emela izizwe zawo.

Kwangathi singabona i Nkazimulo yakhe,

Graham Power  

U Sihlalo : U Mkhuleko wo Mhlaba Wonke

Ikhishwe ngu Waymakers ehlangene no Mkhuleko wo Mhlaba Wonke kanye no Mkhandlu wo Mhlaba Wonke wo Mkhuleko.  Ilungelo lokukopisha ligodliwe © 2008.

Sicela uxhumane no Mkhuleko wo Mhlaba Wonke ku www.globaldayofprayer.com ukuthola imvume ukushintsha, ukuhumusha, nokubhala kabusha lomkhuleko, noma-ke nje ukufunda ngamahumusho ezinye izilimi.

Global Day of Prayer

P.O. Box 3856, Somerset West, South Africa 7129

(We have omitted this section, since in Zulu we only have one Bible version.)

Usuku lo Mkhuleko  lomhlaba Wonke

Bebuthene ndawonye …ezindaweni eziningi

“Sekufikile usuku lwe Pentekoste bonke babebuthene ndawonye” – Izenzo 2:1

Ubizo lokuphenduka nomkhuleko.  Ngokungena kwemileniyamu, amakholwa amaningi e Kapa, e South Afrika, azizwela u Nkulunkulu ewabizela ekumfuneni yena ngokuphenduka nangokukhuleka nokumemezela kubantu bonke ezweni ukuba bahlangane emkhulekweni ehlangene ngezizwe zabo nezindawo zabo. Abantu bagcwalisa amahholo nezitadiyamu ngokwehlukana kwakho.

Ngokushesha imibuthano enjalo—eyayihlangana ngosuku olulodwa onyakeni—yaphinda phindana e Afrika.  Unyaka nonyaka, izigidi zamfuna u Nkulunkulu ngokuhlanganyela zivela kuzo zonke izinhla zempilo zokholo lobu Kristu kuwo wonke amazwe omhlaba.  Amakholwa ase Afrika nawo amemezela isimemo esinjalo sokuphenduka nokukhuleka kumakholwa emhlabeni wonke.  Umphumela kwaba ngusuku lokuqala lo Mkhuleko lomhlaba Wonke nge Sonto le  Phentekoste ngo 2005, okwadonsa abantu abacatshangelwa ku 200 wezigidi.

Emhlabeni wonke.  Ngo 2006 nango 2007 nge Sonto le Phentekoste, izibalo zakhula kakhulu kumakholwa emazweni onke emhlabeni.  Lomnyakazo uyaqhubeka uyasabalala uyajula ugcwalisa izitadiyamu ezinkulu, ugcwalisa amakhaya ngamathimba amancane, ukapakela nasezindaweni ezivulekile emzaneni emincane, equbukayo njalo ngesikhathi ihlanganisa amahlelo amaningi emkhulekweni ukukhazimulisa u Kristu nakakhulu nokubusiswa kwezizwe eziningi.  Ngo Meyi 11 2008, ama Kristu ayohlangana futhi ukukhuleka nokuphenduka ngezinhliziyo eziphelele namathemba ahlangene.
Okulishumi kuholela kokuKodwa kulandelwe ngokungu  90
Singathola ugqozi lo Mkhuleko wo Mhlaba Wonke ezingxenyeni ezintathu zokuzalwa kwebandla : izinsuku ezilishumi zomkhuleko oqhubekayo oholela kwi Phentekoste, usuku olulodwa lomkhuleko olufakazelwa ngumuzi wonke kanye nezinsuku zesibusiso ezalandela.  Ngenxa yalezizizathu, nalo Mkhuleko wo Mhlaba Wonke unezingxenye ezintathu.

Izinsuku ezilishumi zomkhuleko oqhubekayo : 1-10 Meyi 2008.  Ngosuku lo Nyuko, u Meyi 1 izigidi zama Kristu ziyothola izindlela zokukhuleka ubusuku nemini kuzozonke lezizinsuku ezilishumi eziya kwi Phentekoste zilandele indlela yabalandeli baka Kristu bebandla lokuqala ngaphambi kwe Phentekoste lokuqala.

U Mkhuleko wo Mhlaba Wonke : 11 Meyi 2008.  Nge Sonto le Phentekoste, amakholwa emhlabeni wonke ayohlangana ukukhuleka.  Amaningi ayohlangana ngamathimba amancane emakhaya.  Amaningi ayohlangana ezitadiyamu ezinkulu kanye nasezindaweni zomphakathi.  Kwezinye izindawo, amathelevishini, namaradiyo kanye ne internet kuyolekelela ukuxhuma  nokumatanisa imikhuleko yethu nakakhulu.

Izinsuku ezingu 90 zesibusiso : 12 Meyi kuya ku 9 Agasti 2008.  Njengakulelo Phentekoste lokuqala, amakholwa aguqukile aguqula imiphakathi ngesikhathi ezinikela ku Nkulunkulu njengamathuluzi ayengasetshenziswa ukuze imikhuleko yabo iphendulwe.  U Mkhuleko wo Mhlaba Wonke uyemukela ukwakhiwa okuqhubekayo kobambiswano lwabelusi, amabandla, izimishani kanye nabaholi bezamabhizinisi, ukuletha isibusiso  soguquko oluphathekayo emiphakathini yawo.

Ukukhulekela Izinto Ezinkulu

Ukwenzela I Nkazimulo ka Kristu kanye nesibusiso sezizwe

Umhlaba uyogcwaliswa ulwazi lwenkazimulo ka Jehova njengamanzi egcwalisa ulwandle — Habakuki 2:14.

Lapho u Jesu esemukelwe ezulwini, abalandeli bakhe bahlangana ekamelweni eliphezulu ukuze benze njengoba u Jesu ebatshelile : ukulindela “lokho u Baba akuthembisa”.  Babekhulekela okungaphezulu kwesibusiso esicebile somuntu ngamunye.  Ukwamukela u Moya ka Nkulunkulu kwakuyisiqalo nje salokho okwakuzokwenziwa ngu Nkulunkulu ukuze aphelelise lokho ayekuthembise umhlaba wonke.

Ithemba eligcwele ilukuluku lesethembiso sika Nkulunkulu.  Uma silalela lokho okwathululwa yilabantu ezinsukwini ezalandela I Phentekoste, sithola isithombe sendlela lababantu abakhuleka ngayo kulezozinsuku ezilishumi.  Babekhuleka ngokuzimisela ngelukuluku eligcwele ithemba ukuba u Nkulunkulu agcwalise isethembiso sakhe emhlabeni wonke.  Imikhuleko yabo yaphuma ezwini elibhaliwe lika Nkulunkulu.  Imfundiso ka Kristu ngombuso ka Nkulunkulu yavusa ithemba labo lokuqhuba uthando namandla ka Kristu kubo bonke abantu.

Ukukhuleka okuqhubekayo—kubheke ezintweni ezinkulu ngale kwe Phentekoste. Bemangele benjalo nge Phentekoste, Izenzo zithi bagcina indlela yabo yokukhuleka okuqhubekayo emva kwe Phentekoste.  Uma ngabe babenathi namuhla babengabe bayakhuleka ku Nkulunkulu  ukuba athulule u Moya wakhe asebenzise abantu bakhe nangezindlela ezithe xaxa.

Zilungiselele ukuhlangana no Nkulunkulu.

Phendula ubizo luka Nkulunkulu.  Usuku lo Mkhuleko lo Mhlaba Wonke luyisimemo esibalulekile sika Nkulunkulu ukuba kuhlanganwe naye nabanye ukuze asishintshe asilethele konke lokho akufisayo kuzo zonke izizwe.  Uma ufunda lokhu, kusho ukuthi usumzwile u Nkulunkulu ekubiza nawe.  Ubekile futhi ithemba enhliziyweni yakho, nokulangazelela ukuthi akazukuzishiya izinto njengoba zinjalo, kodwa esikhundleni salokho uzosenza sifane no Jesu.  Ngaphandle kwethunzi lobubi elikhuphukayo, uzophulukisa imindeni eminingi, abantu nezizwe emhlabeni wonke nomhlaba ugcwaliswe umlilo wokuhleka nenkazimulo, phambi kobumnyama.

Ukufuna u Nkulunkulu njengokwe 2 Izikronike 7:14-16.  Kulezinsuku ezilishumi uzothola indlela yokukhuleka okusuka kulamavesi.  Khuleka la ngokuzimisela okuthe xaxa, kuze kube ngathi uphendula amasamanisi ka Nkulunkulu qobo lwakhe.

Ukuphenduka kuyisipho.  Masicele I Nkosi yethu isiphe isikhathi sokuphenduka sisuke ebumnyameni ukuze sihambe ekukhanyeni ngendlela esingakaze sihambe ngayo ngaphambilini.  Chezuka kancane endleleni oyijwayele uzile ukudla uhlangane nabanye ukukhuleka nabo.

Sekuyisikhathi. Masizilungiselele ukuhlangana no Nkulunkulu.

*************************************************

Izinsuku ezilishumi zo Mkhuleko Oqhubekayo

Meyi 1 – 10

Khuleka ngokomhlaba wonke. Hlanganani ndawonye. Qala manje

1.Thola izindlela ezintsha zokuhlangana.  Abaningi benza amaketanga ukwenza iziqubu zobusuku nemini kukhulekwa kuzozonke lezizinsuku ezilishumi.  Abanye bathola izindlela zokuhlangana ihora noma amabili kukhulekwa ngqo.  Abanye bazila ukudla.  Abanye bahlela ukuxhumana ngezingcingo ngokuhlanganyela nabantu abakude nabo.  Bheka-ke nawe ukuthi u Moya Ongcwele ukunika kanjani izindlela ezintsha zokukhuleka nabangani nemindeni.

2. Khulekani ngezilimi ezahlukene.  Loluhlelo lomkhuleko luhunyushelwe ezilimini ezingamashumi amahlanu ukuze izigidi zamakholwa emhlabeni wonke ziwukhuleke.  Bheka www.globaldayofprayer.com ukuthola amahumusho ezinye izilimi, ngisho nesi Spanishi mbala.

3. Abantwana bayakhuleka!  Kukhona nekhophi yalomkhuleko eyisipesheli elungiselwe abantwana. Itholakala ku www.globaldayofprayer.com/children.  Iyolekelela kakhulu imindeni eminingi ukukhuleka ndawonye.  Thola izindlela ezahlukene ezinhle ezizolekelela abantwana baphakamise amaphimbo abo.

4. Abadala abasebasha bayokhuleka ubusuku nemini.  Osukwini lwethu abantu abasha bebefuna u Nkulunkulu ngendlela engaziwa emlandweni.  Emazweni amaningi bayoshikashikeka zonke lezizinsuku ezilishumi bengami.  Abantu abasha balungise nabo eyabo ikhophi eyisipesheli yalomkhuleko eqondene nabo ukubhekana ngqo nezidingo zabasha bayo yonke iminyaka.  Thola lekhophi ku www.globaldayofprayer.com/youth.

Indlela yokusebenzisa loluhlelo lo Mkhuleko 

1.  Julisa ukukhuleka kwakho embhalweni.  Isahlukwana sosuku nosuku esiphuma encwadini ye Zenzo siveza isisekelo esiqinile ukuze kukhulekwe ngethemba elicacile. Kubhekisise lokhu ngokulandela isisekelo esiphathekayo kumanothi esihloko  salolo nalolo suku ku www.globaldayofprayer.com/tendayhelp.

2.  Lola ukukhuleka kwakho ngokujonga izinto ezithile.  Uyothola izinto ezithile zibaliwe eziqondene nesihloko salolosuku.  Lola-ke ukukhuleka kwakho kubhekane nalezizinto ezinesisindo ngokufunda ukuthi lokhu kuwuthinta kanjani umphakathi wakho.  Ngokomhlaba wonke, thola-ke kabanzi ku www.globaldayofprayer.com/tendayhelp.

3.  Bhekisa ukukhuleka kwakho nakwabanye.  Yebo ungakhuleka wedwa, kodwa-ke zama nabanye ukukhuleka nawe, noma-ke usebenzise lezizihloko nasemihlanganweni yokukhuleka.  Thola izindlela ezinye ezinamandla ukulungiselela izikhathi zomkhuleko ukulandela izihloko lezo ku  www.globaldayofprayer.com/tendayhelp. 
USUKU  LOKUQALA  u Lwesine Meyi  1

Ukulandela  UMBUSO KAKRISTU
Ukuthola amandla oguquko embusweni ka Kristu

Maqondana : ubumnyama bokomoya, ukwehlukana kwebandla,

 ukucindezeleka kwezomnotho

· Ezinhliziyweni zabantu baka Nkulunkulu zivuthe ngothando nokulalela u Jesu njenge Nkosi yakho konke

· Ngenxa yokulunga nenkazimulo nothando lobukhosi buka ka Kristu olubonwa kubo bonke yonke indawo.

· Ukuba u Kristu alethe amakholwa azohlala emizini lapho izibusiso zingakatholakali khona.  Khuleka ukuba nabo balinde ngokubekezela belandela izethembiso zika Kristu nasezindaweni ezinzima.

· Ukuba amandla othando luka Kristu alethe uguquko oluhlalayo emiphakathini yonke.

“Uma abantu bami….” –2 Izikronike 7:14

Lungiselela ukuhlangana no Nkulunkulu njengabantu bakhe : Ziveze wena ku Nkulunkulu njengesisebenzi sothandiweyo wakhe, esathengwa ngukufa kuka Kristu.  Phendula isimemo sakhe sokumkhonza nabanye.  Khuleka ukuba abanye bahlangane kuye njengemindeni, amasonto, nanjengabantu bezizwe zonke.

“….ekhuluma ngezombuso ka Nkulunkulu….

…wabayala….

…ukuhlalela isethembiso sika Baba…..”

- Izenzo 1:3-4

USUKU  LWESIBILI  u Lwesihlanu   Meyi  2

Siyandisa  UMKHULEKO OHLANGENE
Iminyakazo emile yomkhuleko ohlangene

Maqondana : ukungabinamdlandla okukhuleka, amandla obumnyama,ukunamathela ezintweni zalokhukuphila.

· Ukuba u Nkulunkulu asihlanganise emkhulekweni “mqondomunye” (Izenzo 1:14, 2:46, 4:24), asinike amandla okukhuleka ngokuzinikela sihlangene enkazimulweni ka Kristu emhlabeni wonke.

· Ukuba u Nkulunkulu ezwe imikhuleko yabaswele, abancane abaxakekile akhazimuliswe ngendumiso.
· Ukuba u Moya Ongcwele agqugquzele anike amandla amakholwa ukukhuleka ngezibusiso kubahlobo nabangani babo.
· Ukuba abantu emiphakathini yethu basabele esimemweni sika Nkulunkulu ngendlela engavamile.
 “…..ababizwa ngegama lami….” –2 Izikronike 7:14

Ukuzilungiselela ukuphilela inkazimulo yakhe : Vuma izindlela esithele ngehlazo ngazo u Nkulunkulu wethu.  Lahla umona onobulima nezifiso ezimbi.  Langazelela kabusha inkazimulo ukuba ibe nkulu ezweni.

“bonke laba baqinisela nganhliziyonye ekukhulekeni…” 

- Izenzo 1:14
USUKU  LWESITHATHU  u Mgqibelo  Meyi  3

Ukugcwaliswa  NGOMOYA  ONGCWELE
Ukuba u Nkulunkulu athulule u Moya wakhe kubo bonke.

Maqondana : ukuzigqaja ngokuhlakanipha komqondo, ukucindezeleka ngokwamadimoni,ubumpumputhe bokomoya, ukucindezeleka.

· Ukuba u Nkulunkulu athulule u Moya wakhe kuyena wonke umuntu ophilayo emhlabeni.

· Ukuba ibandla ligcwaliswe kabusha ngo Moya ka Nkulunkulu, libe namandla okufakaza lifakazele u Kristu emhlabeni wonke.

· Ukuba u Moya ka  Nkulunkulu ambule u Jesu kulabo abasebumpumputheni ngokomoya.

· Ukuba u Moya ka Nkulunkuluavuse izizwe zilalele iphimbo lakhe zibone imisebenzi Yakhe (Izenzo 2:33).

· Ukuba abaningi bavuswe ngamaphupho ango ko Moya abonakalisa u Jesu kabusha ezimpilweni zabo.

“….bazithobe…” 
- 2 Izikronike 7:14

Bazilungiselele ukuhlangana no Nkulunkulu bephuliwe : Mmema u Nkulunkulu ukuba athambise izinhliziyo zethu ezilukhuni .  Yamukela ukwaphulwa kwakho.  Phakamisa ubumsulwa buka Jesu kabusha ngokumangala.  Kwenze ukuzithoba ngokufuna abanye nabo bahlonishwe.

“….ezinsukwini zokuphela” u Nkulunkulu uthi, 

“ngiyakuthulula u Moya wami kuyo yonke inyama…”  

- Izenzo 2:17.

USUKU  LWESINE   I Sonto  Meyi  4

Ukuphendukela ku Nkulunkulu  NGOKUPHENDUKA

Ukuba abaningi baphenduke ezonweni babuyele ku Kristu empilweni entsha

Maqondana : ubunqunu, ubugqila bezidakamizwa, ukungezwa, ubundindwa.

· Ukuba u Kristu aqhamuke nothando lwakhe lokuxolela, ukuba izigidi ziphenduke ezonweni zithole intokozo esekumlandeleni yena.

· Ukuba I Zwi lesiphambano laphule ukubambelela kwamandla esono ukuze abaningi bathole ithemba ngezono zabo “zesulwe” (Izenzo 3:19).

· Ukuba u Nkulunkulu abusise abantu bakhe babe ngabokuqala ukuphenduka “ezindleleni zabo ezimbi” (Izenzo 3:26) ukuze kube nomnyakazo wokuphenduka emiphakathini eminingi.

· Ukuba leminyakazo yokuphenduka ilethe “izikhathi zokuhlunyelelwa” (Izenzo 3:20) ukuze amadoda abesifazane nabantwana bazizwele ubukhona buka Nkulunkulu.

“…bakhuleke…”   - 2 Izikronike 7:14

Sizilungiselele ukukhuleka sicabanga nabanye : Thulula inhliziyo yakho ku Nkulunkulu.  Mbonge ngalokho avele esekwenzile.  Phakamisa nemithwalo yabanye, uyivumele inhliziyo ibe nelukuluku lokukhalela izidingo zomphakathi wakho nezwe lakho.

“…Phendukani niguquke 

ukuba kuhlangulwe izono zenu, 

ukuze kufike izikhathi zokuhlunyelelwa ezivela          

ebusweni be Nkosi….”

- Izenzo 3:19-20

USUKU  LWESIHLANU  u Msombuluko  Meyi  5

Ukulandela  UKUTHULA KUKAKRISTU
Ukuba ubudlelwane buguqulwe

Maqondana : ukucwasana, ubumpofu, udlame, ubugebengu

· Ukuba ukubuyisana kwamabandla bususe ukwahlukana, ubutha, buveze ubudlelwane kumakholwa ngothando,intokozo, ubunye, kanye nokuthokoza kwenhliziyo.

· Ukuba u Kristu anyakazise amakholwakakhulu kuze nezibukeli “zimangale” (Izenzo 2:43).

· Ukuba abantu baka Nkulunkulu bayeke ukuhaha kodwa baphane kunakuqala.

· Ukuba u Nkulunkulu axazulule izimpi amelane namandla obumnyama aphebeze nobuphekula avikele izimpilo zalabo abathintekayo.

· Ukuba u Nkulunkulu asebenzise amakholwa engcindezelweni enonya.

“…bafune ubuso bami…”  - 2 Izikronike 7:14
Ukuzilungiselela ukufuna ubuso buka Nkulunkulu : Lungisa izifiso zenhliziyo yakho ngaphezu kwezidingo zakho .  Sondela eduze kuka Nkulunkulu ukuze umazi naye akwazi.  Thula phambi kwakhe.  Khuluma kuye emfihlakalweni umlalele kahle kube ngathi nibukana ubuso nobuso no Jesu..

“Bonke abakholwayo babendawonye…bahlephula isinkwa ekhaya badla ndawonye ngentokozo nangobumhlophe benhliziyo, bemdumisa u Nkulunkulu bethandeka kubantu bonke…”

 – Izenzo 2:44-47

USUKU   LWESITHUPHA  u Lwesibili  Meyi  6

Ukunikeza amandla  ISIZUKULWANE ESIZAYO
Ngokwenjongo ka Nkulunkulu emndenini nakubantwana

Maqondana : nokubhidlika kwemindeni, impendukezela ngokocansi,

 ukuxhashazwa kwabantwana, ukuhushulwa kwezisu.

· Ukuba u Kristu aqinise imishado namakhaya.

· Ukuba abasha balandele u Kristu besebancane  bamlandele empilweni yonke  ngokuzimisela.

· Ukuba amakholwa ngesibindi atshengise uthando lwakhe ezintandaneni, kubafelokazi nakulabo abangenamandla nabangenamakhaya.

· Ukuba amakholwa elule uthando lobubaba buka Nkulunkulu kwizigidi zabantwana abayizintandane ngenxa yezimpi kanye nengculazi.

· Ukuba u Nkulunkulu anike amandla isizukulwane esizayo ukufeza isethembiso sakhe emhlabeni

“…baphenduke ezindleleni zabo ezimbi..”    – 2 Izikronike 7:14
Lungiselela ukuphenduka : Funa okungaphezulu kokuvuma nje ngomlomo.  Kunalokho, cela u Nkulunkulu akunike amandla okusuka ebubini nokufulathela okulimazayo.  Shiyela ku Nkulunkulu aphakamise inhliziyo yakho ngethemba futhi alethe uguquko olusalayo emphakathini nobudlelwane

“…ngokuba isethembiso ngesenu nabantwana benu…” 

- Izenzo 2:39.

USUKU  LWESIKHOMBISA  u Lwesithathu  Meyi  7

Ukumemeza kabusha  UBIZO LUKA NKULUNKULU
Ukuba izizwe zizwe zizwe iphimbo lika Nkulunkulu

Maqondana : nokungakafikwa kubo, ukukhonza izithixo, ukungakholwa, ukungafundi

· Ukuba izwi lika Nkulunkulu limenyezelwe kubantu ngezilmi zonke ezizweni (Izenzo 1:8, 2:5)

· Ukuba abantu bonke bezwe  “imisebenzi emikhulu ka Nkulunkulu” ngezilimi zabo kanye nangokwamasiko abo (Izenzo 2:11)

· Ukuba u Kristu alandelwe ngabantu bonke, ikakhulukazi kulezo zinkulungwane okungakafikwa kuzo ezisadinga okubalulekile nokwandiswa kwamabandla abo.

· Ukuba I Bhayibheli lihunyushelwe izinkulungwane ezingakabi nalo ngolimi lwazo.

· Ukuba u Nkulunkulu abizele abaningi ngakuye (Izenzo 2:39) abayomfunela ukusindiswa  (Izenzo 2:21)

“ngiyawukuzwa ngisezulwini ngithethelele isono sabo ..”   - 2 Izikronike 7:14
Lungiselela ukuvuma : Vula inhliziyo yakho ku Kristu, vuma isono nokwenza kabi kwakho  ezulwini elivulekile.  Lungisa kobonile.  Cela u Nkulunkulu akukhulule emthwaleni wecala lokona kanye nasemandleni esono.

“…esabo bonke abakude

 bonke I Nkosi u Nkulunkulu 

eyakubabiza..” 

- Izenzo  2:39

USUKU  LWESISHIYAGALOMBILI   u Lwesine  Meyi  8

Ukuhlupheka unamandla ngenxa  YENKAZIMULO KAJESU
Ngenxa yesibindi sabantu bakhe

Maqondana : ukuzingelwa, ukungabi nabulungiswa, ubuphekula

· Ukuthi labo okubhekwene nabo ngenxa ka Kristu baphendule ngokulunga, ngesibindi ngesimilo sika Jesu (Izenzo 4:13)

· Ukuba amakholwa ahluphekayo ngenxa ka Kristu aqine entokozweni nasekukholweni.

· Ukuba u Nkulunkulu azikhazimulise ngezenzo zakhe ezinkulu lapho engafunwa khona     (Izenzo  4:21) 

· Ukuba abaholi bethu nohulumeni babusiseke.

· Ukuba abaholi bohulumeni abamelene nobu Kristu  (Izenzo 4:25-27) babusiseke ngokuhlakanipha bangaze babonakale “belwa no Nkulunkulu” (Izenzo 5:39).

“aphulukise izwe labo..”   - 2 Izikronike 7:14
Lungiselela ukuguqulwa : Lindela u Nkulunkulu ukwenza izinguquko ezinkulu emphakathini wonke nasezweni, okunye okuza kancane okunye ngokushesha.  Vuselela ithemba lakho ngomhlaba ukuba uvuselelwe, kuphulukiswe ubudlelwane kuphakanyiswe konke..

“…bethokoza, 

ngokuba babefanele ukudunyazwa ngenxa yalelogama…”  

- Izenzo 5:41

USUKU  LWESISHIYAGALOLUNYE  u Lwesihlanu  Meyi  9

Kulethwa  UKUPHULUKISA KUKA KRISTU
Ukuba u Kristu alethe ukuphuluka okubonakalayo

Maqondana : Ukushoda kokunakekelwa kwempilo, isifo ingculazi, ubuthakathi, ukungcola.

· Ukuba imiphakathi ibone isandla sika Kristu eseluliwe, siletha ukuphulukisa okuyisimanga kulabo abagulayo (Izenzo 5:14-16).

· Ukuba igama lika Jesu limenyezelwe ngezimpawu nemimangaliso kubo bonke (Izenzo 3:16)

· Ukuba ama Kristu enze ngokuhlakanipha, ububele nokubekezela ukuqeda izifo.  Ukuqeda ingculazi esizukulwaneni sethu.

· Ukuba ama Kristu assize ngezidingo zempilo kwabadingayo, izinkulungwane zabantwana ziyafa emhlabeni wonke ngezifo ezingavimbeleka.

· Ukuba abantu baka Nkulunkulubasebenze ngokuhlakanipha ngamandla kuphulukiswe izwe.

“…manje amehlo ami ayakuvuleka, nezindlebe zami zivuleke…”  --2 Izikronike 7:15
Lungiselela ukuhlangana nokubheka kuka Nkulunkulu : Phendulela inhliziyo yakho ibheke ku Nkulunkulu, vumela inhliziyo yakho inyakaziswe ngokumangala ukuba alalele kuwo wonke amazwi akho bese esibheka thina sonke ngothando olunika ukuphila.

“..yelula isandla sakho ukuphulukisa, kwenziwe izibonakaliso 

nemimangaliso ngegama lenceku yakho engcwele u Jesu ….”

- Izenzo 4:30

USUKU  LWESHUMI   u Mgqibelo  Meyi 10

Ukwelula  ISIBUSISO SIKAKRISTU
Isethembiso sesibusiso kubobonke abantu

Maqondana : indlala, izimpi, amaqoqo obugebengu,ukonakala.

· Ukuba amakholwa aphile elindele lesosethembiso sasendulo sesibusiso ukugcwaliseka, silethe uguquko emphakathini nasezweni.

· Ukuba amasonto asebenzisane egameni lika Jesu no Nkulunkulu ukushintsha izimpilo kubantu.

· Ukuba ukulunga nobulungiswa buka Nkulunkulu buthinte ngisho ezomnotho nepolitiki kuhlanzwe imiphakathi esiqalekisweni sokonakala.

· Ukuba intokozo yombuso ka Kristu iqhume emgubhweni wendumiso yokukhonza phakathi kwabo bonke abantu emhlabeni wonke.

“…ngiyikhethile ngayingcwelisa lendlu ukuba igama lami libe-khona lapha kuze kube phakade, amehlo ami nenhliziyo yami kuyakuba khona lapho isikhathi sonke.”   - 2 Izikronike 7:16.

Sizilungiselele ukuzinikela thina qobo lwethu njengendlu yakhe : Yamukela u Moya wakhe ukuba akugcwalise wena nomndeni wakho nabangani.  Mmema u Kristu ukuba ahlale kubantu, ukuze inhliziyo yakhe igcwalise ezethu ngobukhulu bothando, ukuze silethe inkazimulo yakhe emhlabeni wonke.Umkhuleko womhlaba wonke.

“…ethi ku Abrahama, ngenzalo yakho 

iyakubusiswa imindeni yonke yomhlaba”

- Izenzo 3:25.
Usuku loMkhuleko lo mhlaba wonke 

 I Phentekoste I Sonto, 11 Meyi

Khuleka nebandla lendawo ngosuku lwe Pentekoste ekuseni

Hlukanisela izingxenye zenkonzo ye Sonto le Phentekoste ekuseni emkhulekweni ohlangene.

Imibono esungulekayo ilekelele noma ngubani aqonde ukuthi  ngalelilanga siyakhuleka sonke nomhlaba wonke sikhulekela umhlaba wonke.  Kuleyomibono emukelekayo  yenza lokhu :

· Memezela ukuthi izigidi emhlabeni wonke ziyahlangana ukukhulekela inkazimulo ka Kristu nokuguquka kwezizwe zonke.

· Fundani  nimemeze “u Mkhuleko wo Mhlaba” njengebandla (amakhasi 12-14).

· Bika ngemibiko yokuthi abantu bebekhuleka kanjani kulezizinsuku ezilishumi.

· Bhekelela ukuhlanganisa izinkonzo namanye amabandla aseduzane nawe.

Hlanganani emakhaya noma ezindaweni zemiphakathi

Ntambama nakusihlwa ngelanga le Pentekoste, emhlabeni wonke, ama Kristu ezinhlakeni ezahlukene ahlela ukuhlangana emakhaya, noma-ke yikuphi, ezitediyamu, emahholo omphakathi, nasezindaweni ezivulekile.  Eminye imihlangano iyoba mincane.  Eminye iyoba mikhulu, kodwa yonke iyoba ikhuleka ngokombono owodwa wokuphenduka nethemba.  Njengakulelo Phentekoste lokuqala lapho isibusiso sika Kristu sabonakala khona emigwaqeni nasezindaweni zomphakathi—nathi sizomdumisa u Nkulunkulu ngokusobala egameni lika Kristu ukuphulukisa nesibusiso ezizweni zonke.  Njengoba kungenzeka, sifuna ukuhlangana ezindaweni ezingaphandle kwezindonga zamasonto ethu :

· Lekelela ukuhlela umhlangano endaweni yakho.  Bonisana nomalusi wakho kanye nabaholi abathembekile.  Thola izinsiza ezilula zikulekelele ukuhlela noma yimuphi umhlangano ku www.globaldayofprayer.com.
· Akusiyo yonke imihlangano eyoba mikhulu.  Eminingi ihlangana amathimba amancane emakhaya noma ezinhlelweni zomphakathi khona emphakathini.  Uma imihlangano emikhulu ingahlelwa, kungani ungehlele umhlangano omncane ekhaya lakho?

Khuleka ngephimbo elilodwa : U Mkhuleko wo Mhlaba wonke

Lomkhuleko walungiswa ngamalungu e International Prayer Council (Umkhandlu womkhuleko womhlaba wonke), usuhunyushelwe ezilimini eziningi kutholakala ku www.globaldayofprayer.com.  Lomkhuleko uyofundwa kanye kanye ngokubambisana lapho kuyobe kuhlangenwe khona egameni lo Mkhuleko wo Mhlaba wonke.

U Mkhuleko wo Mhlaba Womhlaba Wonke

“Baphakamisa amaphimbo abo ku Nkulunkulu nganhliziyonye….”  I Zenzo 4:24

Nkulunkulu Mninimandla onke—Baba, Ndodana no Moya Ongcwele,

Siyahlangana namakholwa emhlabani wonke,

Siyahlangana namhlanje ukukhazimulisa i Gama lakho.

Ungum Dali wezulu nomhlaba.

Akekho onjengawe, ongcwele olungile ezindleleni zonke zakho.

Siyazithoba olawulweni lwakho njenge Nkosi yomhlaba wonke

Sikhuleka ngephimbo elilodwa ukukuphakamisa Wena ezinhliziyweni zethu

Nokukuhlonipha Wena phambi ko Mhlaba.

Ibandla : Nkosi Nkulunkulu, Wena wedwa ofanele udumo lwethu nokukuphakamisa.

Baba wethu ose Zulwini,

Siyakubonga ngokuthanda izwe kangaka

Wanikela nge Ndodana yakho kukuphela kwayo, u Jesu Kristu

   Ukuba ife esiphambanweni ngezono zethu

    Ukuze sibuyiselwe kuwe

Siyaziqhenya ukukubiza ngo Baba nokubizwa ngabantwana bakho.

Akukho okungasihlukanisa nothando lwakho.

Ibandla : Siyabonga Baba wethu, ukusamukela emndenini wakho ngenxa ka Jesu Kristu u    

                Msindisi wethu.

Nkosi Jesu Kristu,

Wena wedwa ufanele ukuvula imiqulu yemilando,

    Ngoba wahlatshwa wasihlengela u Baba ngegazi lakho,

Siyavuma ukuthi uyi Nhloko ye Bandla

     Kanye ne Nkosi yezulu nomhlaba wonke.

Kwangathi abantu bezizwe zonke nezilimi bangaba ngabalandeli bakho

      Ukuze isibusiso sakho senze uguquko kubantu bonke,

Umbuso wakho mawufike kwizizwe zonke zomhlaba

       Ukuze ohulumeni babuse ngokulunga nangobulungiswa

Negama lakho libe likhulu, ekuphumeni nasekushoneni kwelanga.

Ibandla : Jesu Kristu, ungu Msindisi wezwe ne Nkosi yakho konke.

Baba womusa nobubele,

Siyavuma ukuthi sonile

     Nokuthi umhlaba wethu ubanjwe ngamandla esono.

Izinhliziyo zethu ziyadatshukiswa ukungabibikho kobulungiswa, inzondo nodlame.

Siyahlaziswa yingcindezelo, ukucwasana nokuchitheka kwegazi ezweni lethu.

Siyalila ngokulahleka kwempilo ngokubulalana, izimpi nobuphekula,

Amakhaya ethu achithekile namabandla ethu ehlukene ngokuhlubuka nokuzigqaja

Izimpilo zethu zingcoliswe ubuqha, ukuhaha, ukukhonza izithombe nezono zocansi.

Sidabukisile inhliziyo yakho sakuthela ngehlazo nane Gama lakho

Yiba nobubele kithi lapho siphenduka ngezinhliziyo zethu zonke.

Ibandla : Nkulunkulu wobubele, sithethelele izono zethu.

               Thululela kithi umusa wakho uphulukise izwe lethu.

Moya ka Nkulunkulu wethu o Philayo,

Ngaphandle kwakho singenze lutho.

Guqula ibandla lakho libe nomfanekiso ka Jesu Kristu.

Dedela amandla Akho alethe ukuphuluka kwabagulayo,

   Ukukhululwa kwabacindezelwe kanye nenduduzo kulabo abakhalayo,

Thulula uthando lwakho ezinhliziyweni zethu usigcwalise ngesihawu

  Ukuphendula ubizo lwabangenamakhaya nabalambile

   Nokugona izintandane, abafelokazi nabadala onakekelweni lwakho.

Siphe ukuhlakanipha nokuqaphela ezinkingeni ezixakile esibhekene nazo namuhla,

Selekelele ukusebenzisa izidingo ngqangi zomhlaba ukusiza bonke.

Ibandla : Moya Ongcwele, sidinga ukududuzwa nokuholwa nguwe, Guqula izinhliziyo zethu.

Nkosi Jesu Kristu,

Ngokuba wafa, kodwa manje uvukile,

    No Baba ukunikile igama eliphezu kwamagama onke,

     Uyonqoba konke okubi namandla akho,

Diliza izinqaba nemiqondo emelana nolwazi luka Nkulunkulu,

Susa imvakazi yobumnyama emboze abantu.

Vimba ububi obukhuthaza udlame nokufa.

Letha ukukhululeka kwingcindezelo yamademoni.

Gqabula ukubanjwa ebugqileni, kobundlovu kayiphikiswa nezifo,

Sigcwalise ngesibindi sokushumayela I Zwi lakho ngokungesabi,

     Nokunxusela abalahlekile ngokwethembeka.

Ibandla : Nkulunkulu onamandla onke, sikhulule kokubi.

Nkosi yenkazimulo,

Woza uzoqedela umsebenzi Wakho emizini yethu, nakubantu, nakwizizwe zonke.

Siphakamisa amaphimbo ethu ngokuhlanganyela namakholwa ase Afrika nase Asiya,

   Kusuka e Mpumalanga emaphakathi nase Yurophu,nase Ningizimu nase Nyakatho Melika,

Kanye nase Australiya naseziqhingini zase Pasifiki—siyakhala ngokuhlanganyela :

Ibandla : Phakamisani amakhanda , nina masango!

                Phakamani nina minyango yaphakade ukuze I Nkosi ye Nkazimulo ingene!

Lapho imisebenzi yakho ikhula emhlabeni wonke,

     Nalapho izibusiso zakho zanda ezizweni zonke,

      Bayokufuna Wena, bebuza, “Ingubani le Nkosi yenkazimulo?”

Siyophendula sonke sithi :

Ibandla : Uyi Nkosi u Mninimandla onke!

                 Ubusisiwe ozayo egameni le Nkosi!

Woza ugcwalise umhlaba ngenkazimulo yakho njengamanzi egcwalisa ulwandle.

U Moya nomlobokazi bathi  :

Ibandla : Amen! Woza Nkosi Jesu!

IZINSUKU EZINGAMASHUMI AYISISHIYAGALOLUNYE ZESIBUSISO
12 Meyi kuya ku  9  Agasti

UKUBA YISIBUSISO SIKA KRISTU

Usuku lo Mkhuleko lo Mhlaba Wonke kungaba yisikhathi esizothile.  Labo abakhuleka ndawonye bangaba yilabo asebesebenza ndawonye beletha uguquko olubonwa ngamehlo nezibusiso emiphakathini yabo.  Ukukulekelela ukuba uphuphe uhlele ukuthi ungaba yingxenye kanjani yempendulo yemikhuleko yakho bhweka ku “90 Days of Blessing” ku www.globaldayofprayer.com.

Qhubeka ukhuleke!

Imithombo emithathu iyatholakala ku  www.globaldayofprayer.com  ukukulekelela ukuba ukhule futhi unihlanganise emkhulekweni ngesikhathi sika 90 wezinsuku nomake ngaphambi kwalokho : 

· Uhlelo luka 90 wezinsuku zomkhuleko.  Uhlelo lwezinsuku zonke ukukhulekela isibusiso soguquko.

· Funa ubuso bakhe.  Funda ukuzinikela ku Nkulunkulu nsukuzonke ngehora lokukhuleka.

· Uhlelo luka 24/7 lomkhuleko wokulinda.  Abaningi baqala loluhlelo 24/7 lomkhuleko ngezindlela eziningi ezahlukene.

Usuku lo Mhlaba Wonke lo Mkhuleko luhlelelwe yonke iminyaka kuze kube ngu 2010

Bheka u www.globaldayofprayer.com  ubheke izaziso nezinto ezenzekayo ezihlelwe nge Phentekoste I Sonto 31 Meyi 2009 kanye no 23 Meyi 2010 ngo Suku lo Mhlaba Wonke lo Mkhuleko. 

